
VENDIM 

Nr. 803, Datë 28.05.2021   

“Për hapjen e procedurës së hetimit paraprak në tregun e importit, prodhimit dhe 
tregtimit me shumicë të vajit vegjetal” 

Komisioni i Konkurrencës me pjesëmarrjen e: 

 

 

 

 

Në mbledhjen e tij të datës 28.05.2021, shqyrtoi çështjen me: 

Objekti: Hapja e procedurës së hetimit paraprak në tregun e importit, prodhimit dhe 
tregtimit me shumicë të vajit vegjetal. 

 

Baza Ligjore: Neni 4, neni 9, neni 24, shkronja (d), neni 26, neni 42, i ligjit nr. 9121, datë 
28.07.2003 “Për mbrojtjen e konkurrencës”, i ndryshuar, Ligji nr. 44/2015 
“Kodi i Procedurave Administrative”. 

 

Komisioni i Konkurrencës, pas shqyrtimit të relacionit të Sekretarit të Përgjithshëm, të 
Autoritetit të Konkurrencës “Mbi monitorimin e në tregut të importit, prodhimit dhe tregtimit 
me shumicë të vajit vegjetal”, 
 

VËREN SE : 
 

1. Nisur nga shqetësimet e ngritura në media mbi rritjen e çmimit të vajit vegjetal, bazuar në 
nenin 28, germa (a), të ligjit nr. 9121, datë 28.07.2003 “Për mbrojtjen e konkurrencës”, i 
ndryshuar, Sekretariati i Autoritetit të Konkurrencës, procedoi me kryerjen e monitorimeve 
në tregun e importit, prodhimit dhe tregtimit me shumicë të vajit vegjetal, me qëllim 
vlerësimin e konkurrencës në këtë treg. 
 

2. Nga vlerësimi i informacionit të grumbulluar gjatë monitorimit të kryer pranë subjekteve që 
tregtojnë këtë produkt, u konstatua se çmimi i vajit të lulediellit ka pësuar rritje duke filluar 
që nga muaji dhjetor 2020, me një rritje prej 10 lekë deri në muajin mars, dhe në muajt në 
vazhdim kjo rritje ka vijuar me nga 5 lekë. Kryesisht vihet re një rritje më e dukshme tek 
çmimi i vajit të lulediellit, por gjatë monitorimit rezultoi se në muajt e fundit është rritur edhe 
çmimi i vajit të misrit. 

3. Nga deklaratat e marra gjatë monitorimit, u konstatua një rritje periodike të çmimit të vajit të 
lulediellit nga prodhuesit dhe tregtuesit me shumicë të këtij produkti. Vihet re se ndërmjet 
ndërmarrjeve që operojnë në tregun e importit, prodhimit dhe tregtimit me shumicë të vajit 
vegjetal, kanë rritje të njëjta çmimi në afate të përafërta kohore. 
 

4. Tregu i shitjes me shumicë përfshin si ofertën nga ndërmarrjet prodhuese ashtu edhe 
ndërmarrjet importuese të vajit vegjetal. Rritja e çmimit të vajit vegjetal është reflektuar në 
tregun e shitjes me pakicë dhe për pasojë duke rezultuar në çmime më të larta për 
konsumatorin fundor. 

 

5. Për sa më sipër, sjellja e ndërmarrjeve që ushtrojnë veprimtari në tregun e prodhimit, importit 
dhe tregtimit me shumicë të vajit vegjetal, mund të përbejë kufizim, shtrembërim apo pengim 
të konkurrencës në kuptim nenit 4, pika 1 dhe nenit 9 të ligjit nr. 9121, datë 28.07.2003, “Për 
mbrojtjen e konkurrencës”, i ndryshuar.  
 

 

PËR KËTO ARSYE: 
Komisioni i Konkurrencës, bazuar në nenin 4, nenin 9, nenin 24, shkronja (d), nenin 26, nenin 42 të 
ligjit nr. 9121, datë 28.07.2003 “Për mbrojtjen e konkurrencës”, i ndryshuar 

VENDOSI: 

I. Hapjen e procedurës së hetimit paraprak në tregun e prodhimit, importit dhe tregtimit me 
shumicë të vajit vegjetal. 

 

II. Hetimi paraprak të përfshijë periudhën kohore nga 1 tetor 2020 deri në 20 maj 2021.  
 

III. Raporti i hetimit paraprak duhet të paraqitet në Komisionin e Konkurrencës jo më vonë 
se 3 (tre) muaj nga marrja e këtij vendimi. 

 

IV. Ngarkohet Sekretari i Përgjithshëm për zbatimin e këtij vendimi. 

